
POLELO MOHLAKANELWA YA BAPHATLALATŠI BA DITABA 
KGORO YA MATLOTLO A BOSETŠHABA LE DITIRELO TŠA MOTŠHELO TŠA AFRIKA BORWA 
KA GA KGATIŠO YA BO-18 YA NGWAGA KA NGWAGA YA DIPALOPALO TŠA MOTŠHELO 

PRETORIA, LABOHLANO LA 05 MANTHOLE 2025

Kgoro ya Matlotlo a Bosetšhaba le Ditirelo tša Motšhelo tša Afrika Borwa (SARS) ka mohlakanelwa di phatlaladitše kgatišo ya ngwaga ka ngwaga ya bo-18 ya Dipalopalo tša Motšhelo. Kgatišo ya 2025 e laetša tebelelo kakaretšo ya dikoleka tša leseno la motšhelo le tshedimošo ya pušetšo ya motšhelo ya mengwaga ya motšhelo ya go tloga ka 2021 go ya go 2024, gammogo le mengwaga ya ditšhelete ya go tloga ka 2020/21go fihla ka 2024/25.

Ka go aga motheo wo o tiilego wa kgolo ya letseno la motšhelo la go ya go ile, SARS e tšwela pele go thekga karolo ye kgolo ya ditshenyegelo tša mmušo. Ke bolaodi bja motšhelo bja naga, bjo bo rwelego maikarabelo a go tšwetša pele setšo sa obamelo ka boithaopo ya balefela motšhelo le go nolofatša kgwebišano ya semolao go kgabaganya mellwane ya rena.  Dikgoboketšo tša metšhelo di hlatlogile go tloga go R113.8 bilione ka 1994/95 go fihla go R1,855.3 bilione ka 2024/25, ka kelo ya kgolo ya ngwaga ka ngwaga ya 9.8% le palogare ya motšhelo go GDP ya 22.3%. Mo ngwageng wa ditšhelete wa 2024/25, SARS e kgobokeditše R2.3 trilione ya letseno la motšhelo (R147.8 bilione goba 6.9% go feta ka 2023/24); metšhelo ye e bušeditšwego ya boleng bja R447.3 bilione (R33.4 bilione goba 8.1% go feta ngwaga wo o fetilego); le letseno la motšhelo la palomoka ya R1.9 trilione (R114.4 bilione goba 6.6% go feta ngwaga wo o fetilego). 

Ka 2024/25 kgolo ya Motšhelo wa Letseno la Mong e be e hlohleletšwa kudu ke kgolo ya godimo ga theko ka go disektara tša  Kgokagano ya Ditšhelete, Inšorense, Dithekišo tša Dintlo le Ditirelo tša Kgwebo gammogo le Setšhaba, Leago le Ditirelo tša Mong tša Lefela ka ge o Gola (PAYE), gammogo le dipoelo tša godimo go feta ka moo go bego go letetšwe go tšwa go dikgogo tša ditšhelete tša Pitša tše Pedi).  Mo ngwageng wa ditšhelete wa 2024/25, dikgoboketšo tša Motšhelo wa Letseno la Dikhamphani (CIT) le Motšhelo wa Sebakanyana le tšona di be di le godimo go feta ngwaga wo o fetilego, yeo kgolo e hlohleleditšwego ke makala a Kgokagano ya Ditšhelete, Inšorense, Dithekišo tša Dintlo, le sektara ya Ditirelo tša Kgwebo, tšeo di thekgwago ke dipoelo tše di kaonafaditšwego. Ka go fapana, sektara ya la Meepo le Go epa e tšwetše pele go fokotšega, kudukudu ka lebaka la ditheko tša fase tša ditšweletšwa. Kgolo ya Motšhelo wa Boleng bja ka go tlaleletšwa bja Nageng (VAT) mo ngwageng wa ditšhelete wa 2024/25 e hlohleleditšwe ke tshepo ye e kaonafaditšwego ya bareki, dikelo tša tswala tša fase, theko ye e laolwago le go gogwa ditšhelete tša sekhwama sa phenšene ka pela, tšeo ka moka di hlohleleditšego tšhomišo ya malapa ka kotareng ya mafelelo ya 2025.

Koketšego e kgolo ya ditseno e ka bakwa ke maano ao a kaonafaditšwego le phethagalo ya magato a obamelo. Lenaneo la Obamelo ya SARS le hweditše R304.0 bilione ya letseno la obamelo ge go bapetšwa le R260.5 bilione ka 2023/24, e lego koketšego ya 16.7% ngwaga ka ngwaga. Karolo ya ditseno tše e ka akanyetšwa go boitšhimolliši bja dikoleka tša kheshe, tša palo ya  R156.1 bilione. Maano a go thibela go dutla ga letseno a okeditše R147.9 bilione ye nngwe. 

Dintlha tše bohlokwa tša Bulletin ya Dipalopalo tša Motšhelo tša 2025 ke tše:

· Kgaolo ya 1 ya bulletin e bontšha gore Motšhelo wa Letseno la Mong (PIT) o dula e le kabelo e kgolo go letseno la motšhelo, o na le kabelo ya 39.5% ya palomoka ya letseno la motšhelo.  Kelo ya motšhelo-go-GDP e oketšegile go tloga go 22.3% ka 2020/21 go fihla go 25.1% ka 2024/25. Kelo ya ditshenyegelo tša kgoboketšo ya letseno e theogile go tloga go 0.85% ka 2020/21 go ya go 0.72% ka 2024/25. 

· [bookmark: _Hlk183708955]Kgaolo ya 2 ya kgatišo e bontšha gore ka la 31 Hlakola 2024, retšistara ya PIT e be e oketšegile ka 4.3% ka ngwaga go fihla go batho ba dimilione tše 27.1. Palo ya batho ka noši bao ba bego ba holofetšwe go romela dipušetšo tša motšhelo wa letseno e be e le 7.7 million bakeng sa ngwaga wa motšhelo wa 2024. Motšhelo wa Letseno, thutafase, dipalopalo le tshekatsheko enngwe ya dikelo tša balefela motšhelo bao ba lekotšwego mafelelong a 26 Phato 2025 bakeng sa ngwaga wa motšhelo wa 2024 di laeditše gore:
·  2,929,742 (38.0%) ya balefela motšhelo bao ba lekotšwego ba ngwadišitšwe ka Gauteng. ;
· 970,892 (36.0%) ya balefela motšhelo ba Gauteng ba be ba dula ka Johannesburg Metro gomme ba lefišwa motšhelo ka palogare ya letseno la motšhelo la R480,318..
· 2,061,259 (26.7%) ya balefela motšhelo bao ba lekotšwego ba be ba le magareng ga mengwaga ye 35 le 44.
· 4,064,846 (52.7%) ya balefela motšhelo bao ba lekotšwego e be e le banna, gomme 3,612,042 (46.8%) e be e le basadi; 0.5% ye e šetšego e be e ka se hlaolwe ka bong. 
· Dikabelo tša ditšhelete tša go rola modiro (ditšhelete tša phenšene, tša tšhireletšo le tša go rola modiro) di dirile karolo ye kgolo ya dikgogelo, palomoka ya R278.7 bilione (83.7%) ya dikgogelo ka moka tše di lekotšwego.
· Balefela motšhelo bao ba lekanyeditšwego ba begile letseno la motšhelo le le kopantšwego la R2.7 trilione le sekoloto sa motšhelo sa R563.3 bilione. Tekanyo ya bona ya kabo ya motšhelo e be e le 20.8% go bapetšwa le 21.1% ngwageng wa go feta wa motšhelo.

· Dipalopalo tša Motšhelo wa Letseno la Koporeiti (CIT) Kgaolong ya 3 di laetša gore, go tšwa go dikhamphani tše 1 228 437 tšeo di lekotšwego go tloga ka la 31 Phato 2025 bakeng sa ngwaga wa motšhelo wa 2023, 21.7% e laodišitše letseno la kgonagalo ya go tšhelelwa, mola 54.0% e bile le letseno la go tšhelelwa la go lekana le lefela gomme 24.3% yeo e šetšego e begilwe bjale ka kelo ya tahlegelo. Go dikhamphani tšeo di lekotšwego, dikhamphani tše dikgolo palo ya 630 (0.2% ya dikhamphani e bile le letseno la go tšhelelwa le le botse) di bile le letseno la go tšhelelwa la go feta R200 million gomme di bile le maikarabelo a 59.6% ya CIT yeo e lekotšwego. Bonamoledi bja ditšhelete, inšorense, dithekišo tša dintlo le sektara ya ditirelo tša kgwebo di dirile kabelo ya  279 525 (22.8%) ka dikhamphani tše di lekotšwego gomme di bile le maikarabelo go 37.1% ya CIT yeo e lekotšwego, gomme e dirile dikabelo tše dintši go feta disektara ka moka.

· Kgaolo ya 4 e bontšha gore ka 2024/25, go be go na le barekiši ba 900,285 bao ba ngwadišitšwego ba Motšhelo wa Boleng bja go Oketšwa (VAT), bao 496,858 (55.2%) ba bego ba le mafolofolo.  Go barekiši ba ba diragatšago ba VAT, 82.5% e be e le dikhamphani le dikhamphani tše di tswaletšwego.  Barekiši ba ba tsentše letsogo la 93.2% go ditefelo tša VAT ya Selegae gomme e ba amogetše 93.3% ya ditefelamorago  tša VAT. Le ge e le gore batho ka noši (borakgwebo ka noši) ba dirile 10.4% ya barekiši ba VAT, ba dirile dikabelo tša 1.6% tša ditefelo tša VAT ya Selegae gomme ba amogetše 0,6% ya pušetšo ya VAT yeo e lefilwego.

· Bjale ka ge go hlalositšwe ka go Kgaolo ya 5,  VAT ya Tlišogae le Makgetho a Khasetomo e dirile 14.1% le 4.1% ya Palomoka ya Ditseno tša Motšhelo ya ngwaga, ka tatelano. Ka kakaretšo, methopo ye ya ditseno e dirile 18.2% ya Palomoka ya Ditseno tša Motšhelo, yeo e bilego godimo ka palogare ya 18.0% yeo e fihleletšwego go feta mengwaga ye mehlano yeo e fetilego ya ditšhelete. Seabe se segolo go VAT ya ditšwantle e be e le Metšhene le Elektroniki ka 27.0%, mola Difatanaga, Difofane le Dikepe di emetše karolo ye kgolo ya Metšhelo ya Ditšwantle ka 25.6%, ka ge bontši bja ditšwantle di tšwa go China. 

· Mafelelong, Kgaolo ya 6 e e akaretša le metšhelo e mengwe le dikoleka, tše bjale ka Motšhelo wa Poelo ya Matlotlo (CGT), Makgetho a Phetišetšo, Mašokotšo a Ditlabelo tša Dimenerale le Petroleamo (MPRR), Ditefelo tša Yunione ya Khasetomo ya Borwa bja Afrika (SACU) le dipušetšo tša Tisele. 

· Ditefelo tša MPRR tša di theogile ka R5.3 bilione (33.4%) go tloga go R16.0 bilione go ya go R10.6 bilione ka 2024/25 ka lebaka la go theoga ga ditheko tša ditšweletšwa, kudukudu ditheko tša dimetale tša platinamo (PGM), Borale bja ditšhipi, Malahla. Phokotšego ye e be e se šoro gakaalo ka lebakala kaonafalo ya ditheko tša Gauta, tšeo di fokodišitšego go theoga ga ditefelo tša MPRR.<segment 18959> 

· Mabapi le dipeakanyo tša SACU, Afrika Borwa e abetše palomoka ya  97.1% go Customs Revenue Pool ka 2024/25, go bapetšwa le 97.5% ka 2023/24. CRP ya 2024/25 ya R143.3 bilione e oketšegile ka R11.9 bilione (9.1%) ge e bapetšwa le 2023/24, e thekgwa ke koketšego ya diromelwantle tša difatanaga, metšhene, elektroniki, diaparo, dieta, bjala le digalagala. Dišere tše di amogetšwego ke Afrika Borwa ka 2024/25 di dirile R81.4 billion (R79.7 billion ngwageng wa go feta), ya go lekana le 47.5% ya R171.3 billion ya palomoka ya dikoleka tša ditseno tšeo di abetšwego ngwaga wa go feta tša revenue pool (50.0% ya R159 .5 billion ya ngwaga wa go feta). Karolo ya Botswana, Eswatini (yeo pele e bego e bitšwa Swaziland), Lesotho le Namibia (gantši e bitšwa  BELN) e dirile R89.8 billion (52.5%).

Ditokumente tša bulletin ya Dipalopalo tša Motšhelo tša 2025 di hwetšagala go wepsaete ya SARS le Kgoro ya Matlotlo a Setšhaba go www.sars.gov.za le www.treasury.gov.za. 

SARS le Kgoro ya Matlotlo a Setšhaba ba amogela ditshwayotshwayo le ditšhišinyo go tšwa  go setšhaba. Ka kgopelo di romele ka imeile go taxstatistics@sars.gov.za.

Go hwetša letlakala le ka dipolelo tša go fapana, kgotla go dikgokanyo tše di latelago motlase: 
· IsiZulu
· Sesotho
· Afrikaans
· Sepedi
· Xitsonga

SEPHETHO

Dinyakišišo: 	Phatlalatšo ya ditaba ya SARS: sarsmedia@sars.gov.za  
		Yuniti ya Dikgokagano tša Matlotlo a Bosetšhaba: media@treasury.gov.za goba letšetša 012 315 5000

